
Вăрман кайăксен пуху пырать,

кун йĕркинчи ыйту пĕрре,

«Хăш кайăк лайăхрах юрлать,

хăш юрă кирлĕрех пире?»



Сар кайăк чĕнчĕ, «шăпчăк ăстарах,

çĕр тĕрлĕ сасă кăларать».

«Тăванăм, – тет шăпчăк, – эп марах,

чĕкеç илемлĕрех юрлать».



«Чим-чим, – чалт сикрĕ пуçлăхри çерçи, –

мĕн хăтланатăр, айвансем?

Чипер юрра çапла хак параççи,

мĕскер сирĕн шутпа илем?



Ăнланмалла,

ăнланмалла юрламалла,

сăмахĕсем те пулччăр пĕр йышши.

Çитет иртĕхтерсе, тек чармалла,

чĕкеçпе шăпчăк – ытлашши.



Мĕскер тет «пăчăнтăр» тесе чĕкеç,

тен, пирĕнтен кулать çапла?

Ку шанчăксăр юррийĕ çеç,

пĕр сасăллăн, пĕрле юрламалла»



Çерçи хуçа чухне, пуçа усса

юрламалла хорпа, «чав-чав!»

Кайăк тĕнчи пин юрăран пулсан

пурте çерçин юрлаймĕç çав.

